
Annwyl Peredur

Yn dilyn fy llythyr dyddiedig 29 Ebrill 2024 ynghylch fy ymagwedd at gyhoeddi cyllidebau
atodol yn ystod 2024-25, ysgrifennaf atoch i'ch hysbysu o newid i'r cynlluniau hynny.

Er fy mod yn bwriadu parhau a'r arfer o gyhoeddi dwy gyllideb atodol yn ystod y flwyddyn
ariannol, rwyf wedi penderfynu gohirio cyhoeddi'r gyllideb atodol gyntaf.

Yn dilyn y cyhoeddiad gan Lywodraeth y DU am Etholiad Cyffredinol ar 4 Gorffennaf a
diddymu Senedd y DU ar 30 Mai, mae swyddogion Trysorlys EF wedi cadarnhau na fydd y
Prif Amcangyfrifon ar gyfer 2024-25 yn cael eu gosod ac na fydd pleidlais arnynt nes i Senedd
y DU ddychwelyd ar 6l yr etholiad.

O dan yr amgylchiadau nid oes unrhyw opsiwn gwirioneddol ond gohirio cyhoeddi'r gyllideb
atodol gyntaf nes y byddwn mewn sefyllfa i gadarnhau ein cyfansymiau rheoli diwygiedig ac
nes y bydd pleidlais wedi bod ar y Prif Amcangyfrifon a phan fyddant ar gael i'r cyhoedd.

Gyda thoriadau'r haf yn disgyn rhwng 22 Gorffennaf a 15 Medi, er mwyn caniatau'r isafswm
o dair wythnos ar gyfer craffu o dan y Rheolau Sefydlog, caiff y gyllideb atodol gyntaf ei
chyhoeddi bellach ar 4l toriad yr haf. Ni chytunwyd ar unrhyw amserlen eto, ond byddaf yn
eich hysbysu maes o law. Rwyf yn disgwyl mai ar ddechrau tymor yr Hydref y bydd hyn.

Er gwaethaf yr oedi cyn cyhoeddi'r gyllideb atodol gyntaf, ni fydd hyn yn effeithio ar fy
mwriad i gyhoeddi ail gyllideb atodol tua diwedd y flwyddyn ariannol.

Yn y cyfamser, gan fod cyfrifoldebau Ysgrifennydd y Cabinet wedi newid ers i Gyllideb
Derfynol 2024-25 gael ei chyhoeddi ym mis Chwefror, rwyf yn bwriadu cyhoeddi ailddatganiad
o dablau'r Gyllideb Derfynol i adlewyrchu'r newidiadau mewn strwythur a'r Prif Grwpiau
Gwariant (MEGSs) newydd.

Rydym yn croesawu gohebiaeth yn Gymraeg. Byddwn yn ateb gohebiaeth Gymraeg sy’n dod i law yn Gymraeg ac ni fydd gohebu yn
Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Bydd datganiad ysgrifenedig a thablau cyllideb wedi'u hailddatgan yn cael eu cylchredeg i'r
aelodau cyn gynted ag y bydd y tablau wedi'u gosod gerbron y Senedd. Bydd y tablau sydd
wedi eu hailddatgan wedyn yn cael eu cyhoeddi ar wefan Llywodraeth Cymru. Bydd y
ailddatganiad ar gael o fewn yr wythnosau nesaf.

Bydd copi o'r llythyr hwn yn cael ei anfon at y Pwyllgor Busnes, Comisiwn y Senedd, Archwilio
Cymru, ac Ombwdsmon Gwasanaethau Cyhoeddus Cymru er gwybodaeth.

Gobeithio y bydd y diweddariad hwn yn ddefnyddiol ichi.

